ՀԻՄՆԱՎՈՐՈՒՄ
§Վարչական իրավախախտումների վերաբերյալ¦ Հայաստանի Հանրապետության օրենսգրքում փոփոխություններ և լրացումներ կատարելու մասին¦ Հայաստանի Հանրապետության օրենքի ընդունման անհրաժեշտության
Հայաստանի Հանրապետության արդարադատության նախարարության կողմից արդեն իսկ մշակվել և պաշտոնական շրջանառության մեջ է դրվել Վարչական իրավախախտումների վերաբերյալ նոր օրենսգիրք, որն ամբողջությամբ կարգավորում է այդ ոլորտում առաջացող հարաբերությունները: Սակայն, այդուամենայնիվ, նկատի ունենալով այն հանգամանքը, որ նախագիծը դեռևս գտնվում է քննարկման փուլում և դրա ընդունումը կարող է որոշակի ժամանակ ձգձգվել` գտնում ենք, որ հիշյալ փոփոխությունների և լրացումների կատարումը օբյեկտիվ անհրաժեշտություն է, քանի որ անհարիր է ունենալ մի օրենք, որը թերևս կարգավորում է ԽՍՀՄ իրավահարաբերություններ: Մասնավորապես` Վարչական իրավախախտումների վերաբերյալ Հայաստանի Հանրապետության օրենքի 1-ին և 2-րդ հոդվածները ամբողջությամբ շարադրվել են նոր խմբագրությամբ, քանի որ ցայսօր դրանք պարունակում են վարչական իրավախախտումների մասին օրենսդրության բնագավառում ԽՍՀ Միության իրավասությանը վերաբերող դրույթներ: Բացի այդ, Նախագծի 3-րդ հոդվածով ուժը կորցրած են ճանաչվում օրենսգրքի այն հոդվածները, որոնց իրավասությունը այժմ վերապահված է տարածքային կառավարման և տեղական ինքնակառավարման մարմիններին, մասնավորապես` խոսքը գնում է անչափահասների գործերի հանձնաժողովների, պատգամավորների ավանային, գյուղական խորհուրդների գործադիր կոմիտեների, հարբեցողության դեմ պայքարի հանձնաժողովի իրավասությանը և այլն: Ուժը կորցրած են ճանաչվում նաև այն հոդվածները, որոնք վերաբերվում են գործերը ընկերական դատարաններին, աշխատանքային կոլեկտիվների քննությանը հանձնելուն կամ ժողովրդական ատենակալի դատարան ներկայանալուն խոչընդոտելու վերաբերյալ պատասխանատվություն սահմանող նորմեր պարունակող ինչպես նաև այլ հոդվածներ: Օրենսգրքի մի շարք հոդվածներից հանվել են ինչպես նաև համապատասխան այլ բառերով են փոխարինվել մի շարք արտահայտություններ, որոնք այժմ սահմանված չեն Հայաստանի Հանրապետության օրենսդրությամբ մասնավորապես` §քաղաքացիներին դաստիարակել բարձր գիտակցականության և կարգապահության, խորհրդային օրենքների խստիվ պահպանման ոգով¦ §Սոցիալիստական¦, §միլիցիայի աշխատողի¦, §միլիցիա¦, §ԽՍՀ Միության¦, §ԽՍՀ ներքին գործերի նախարարություն¦, §ներքին գործերի մարմնի կամ ժողովրդական դատավորի¦ և այլն: Պատգամավորների շրջանային, քաղաքային, քաղաքի շրջանային խորհուրդներին և Պատգամավորների շրջանային, քաղաքային, քաղաքի շրջանային խորհուրդների գործադիր կոմիտեների իրավասությանը վերաբերող որոշ հոդվածներում, որտեղ դրանք իրավահաջորդությամբ իրականացվում է տարածքային կառավարման կամ տեղական ինքնակառավարման մարմինների կողմից դրանք վերապահվել են հենց այդ մարմիններին, որոշ դեպքերում էլ` պարզապես հանվել կամ ուժը կորցրած են ճանաչվել: Մի շարք հոդվածներում Հայաստանի Հանրապետության ներքին գործերի նախարարության և Հայաստանի Հանրապետության ազգային անվտանգության պետական վարչության, տրանսպորտի և հեռահաղորդակցության նախարարության, Հայաստանի Հանրապետության առևտրի և տնտեսական զարգացման նախարարության բառերն փոխարինվել են համապատասխանաբար §ՀՀ կառավարությանն առընթեր ՀՀ ոստիկանության, ՀՀ ազգային անվտանգության ծառայության, Հայաստանի Հանրապետության կապի և տրանսպորտի նախարարության ինչպես նաև Հայաստանի Հանրապետության էկոնոմիկայի նախարարության¦ բառերով: Միևնույն ժամանակ, հարկ է նկատել, որ չնայած հիշյալ փոփոխությունները կրում են օբյեկտիվ և անհրաժեշտ բնույթ, սակայն դրանք ժամանակավոր են` վերոհիշյալ թերությունները շտկելու նպատակով` մինչև հայեցակարգային առումով նոր օրենսգրքի ընդունումը:  
